
«Татарстан Республикасы дәүләт хакимияте башкарма органнары турында» 
Татарстан Республикасы Законының 43 статьясына 
үзгәрешләр кертү хакында» Татарстан Республикасы закон проектына

ЧАГЫШТЫРМА ТАБЛИЦА
	№ п/п
	Гамәлдәге редакция 


	Тәкъдим ителә торган үзгәрешләр
	Тәкъдим ителә торган үзгәрешләр исәпкә алынган редакция

	1.

2.
	43 статья. Республика башкарма хакимият органнарының хокукый актлары 
1. Республика башкарма хакимият органнары үзләре карамагындагы мәсьәләләр буенча үз компетенцияләре чикләрендә норматив хокукый актлар чыгаралар, кагыйдәләр, нигезләмәләр, регламентлар, күрсәтмәләр, методик документлар раслыйлар, шулай ук республика башкарма хакимият органнарына буйсынган барлык оешмалар, учреждениеләр, һәм предприятиеләр өчен үтәлүе мәҗбүри булган күрсәтмә бирү актлары чыгаралар. Республика башкарма хакимият органы тарафыннан чыгарыла торган хокукый актларның төрләре әлеге орган турындагы нигезләмә белән билгеләнә. 
2. Татарстан Республикасы законнарында, Татарстан Республикасы Президентының, Татарстан Республикасы Министрлар Кабинетының норматив хокукый актларында билгеләнгән очракларда республика башкарма хакимият органнары үз компетенциясе чикләрендә бүтән башкарма хакимият органнары, дәүләтнең башка органнары, җирле үзидарә органнары тарафыннан үтәлүе мәҗбүри булган норматив хокукый актлар, шулай ук гомуммәҗбүри характердагы норматив хокукый актлар чыгарырга хокуклы.  
3. Республика башкарма хакимият органнарының кеше һәм граждан хокукларына, ирекләренә һәм бурычларына кагылышлы, оешмаларның хокукый статусын билгеләүче яисә ведомствоара характердагы норматив хокукый актлары дәүләт теркәве узарга, Татарстан Республикасы законнарында,  Татарстан Республикасы Президентының һәм Татарстан Республикасы Министрлар Кабинетының норматив хокукый актларында билгеләнгән тәртиптә мәҗбүри рәвештә рәсми бастырып чыгарылырга тиеш. 
4. Республика башкарма хакимият органнарының хокукый актларына карата билгеләнгән тәртиптә Татарстан Республикасы Министрлар Кабинетына яисә судка шикаять белдерелергә мөмкин. 

5. Республика башкарма хакимият органнары тарафыннан кабул ителгән хокукый акт тулысынча яки өлешчә Татарстан Республикасы Министрлар Кабинеты тарафыннан гамәлдән чыгарылганда яки суд тарафыннан законнарга каршы килә дип танылган очракта республика башкарма хакимият органы җитәкчесе кичекмәстән үз компетенциясендә булган тиешле республика башкарма хакимияте органының һәм шулай ук үзенә буйсынган дәүләт органы, учреждениеләре һәм оешмаларының мондый актны куллануларын (үтәүләрен) туктатырлык тиешле чараларны күрергә бурычлы. 

6. Республика башкарма хакимият органнарының норматив хокукый актлары, Татарстан Республикасы башкарма хакимиятенең Татарстан Республикасы норматив хокукый актларының бердәм банкын формалаштыру һәм алып баруга вәкаләтле органы тарафыннан, әлеге банкка кертелгәннән соңгы 14 көн эчендә Татарстан Республикасы Дәүләт Советына юллана.
	3 пунктны түбәндәге редакциядә бәян итәргә:

«3. Республика башкарма хакимият органнарының норматив хокукый актлары дәүләт теркәве узарга тиешләр. Республика башкарма хакимият органнарының дәүләт теркәвен узган норматив хокукый актлары, үз эченә дәүләт серен яки конфеденциаль характердагы мәгълүматларны алган актлардан һәм аларның аерым кушымталарыннан тыш, Татарстан Республикасы законнарында, Татарстан Республикасы Президентының һәм Татарстан Республикасы Министрлар Кабинетының норматив хокукый актларында билгеләнгән тәртиптә мәҗбүри рәвештә рәсми бастырып чыгарылырга тиеш.»;

6 пунктны түбәндәге редакциядә бәян итәргә:

«6. Республика башкарма хакимият органнарының норматив хокукый актлары, Татарстан Республикасы башкарма хакимиятенең республика башкарма хакимият органнарының норматив хокукый актларына дәүләт теркәве уздыруга вәкаләтле органы тарафыннан, дәүләт теркәве узганнан соңгы 14 көн эчендә Татарстан Республикасы Дәүләт Советына юллана.».

